BOSNA I HERCEGOVINA
FEDERACIJA BOSNE I HERCEGOVINE
BOSANSKO-PODRINJSKI KANTON
KANTONALNO TUŽILAŠTVO GORAŽDE
BROJ: T05 0 KT 0002884 24 
GORAŽDE, 26.12.2024.godine

							O P Ć I N S K O M  S U D U 
								     G O R A Ž D E
							 Sudiji za prethodno saslušanje

Na osnovu člana 45. stav 2. tačka i) i člana 241. stav 1. ZKP F BiH, podižem

O P T U Ž N I C U
	protiv:
 
	MUJEZINOVIĆ ALDINA, sin......... i majke.............., rođene............., rođen................ godine u ......., nastanjen u ulici..................., Grad Goražde, po zanimanju tehničar drumskog saobraćaja, zaposlen u MUP-u BPK-a Goražde, JMB............, Bošnjak, državljanin BiH, neosuđivan,

	što je:
1. neutvrđenog dana mjeseca maja 2024 godine, u neutvrđenom mjestu u Gradu Goraždu, s ciljem da sebi pribavi imovinsku korist, protivpravno zadržao pokretninu koja mu je povjerena i sa njom raspolagao, na način da je od oštećenog .........iz Goražda na jedan mjesec posudio vozilo marke..........., crne boje, broj šasije................., registarskih oznaka..............., vlasništvo oštećenog, a potom dana 28.05.2024. godine iako svjestan da nije vlasnik navedenog vozila i da sa njim ne može raspolagati, prodao vozilo prodao licu ..............iz .......... za iznos od 15.000,00 KM, što je i htio, kojom prilikom je na od istog uzeo novac, a potom u Poslovnoj jedinici ................osiguranja u Foči, radniku osiguranja .................kojem se prethodno predstavio kao policijski službenik daje netačne podatke o vlasniku vozila, navodeći da je vlasnik lice ..............čije lične podatke je pronašao u pretincu vozila na Ugovoru o prijemu na komisionu prodaju broj .............od............. godine, kojim ugovorom je prethodni vlasnik vozila ..............prodao isto oštećenom................, pa nakon što se na Ugovor o prijemu na komisionu prodaju broj ........potpisao umjesto.............., isti odnosi na potpis kupcu ..............uz molbu da vozilo zadrži još neko vrijeme kod sebe na upotrebi, a nakon što mu je to .......odobrio, Mujezinović Aldin vozilo vraća.............., da bi potom početkom mjeseca jula 2024. godine Aldin ponovo posudio vozilo od oštećenog............ ........i zatim ga predao kupcu ..................koji je zahtijevao da mu Aldin vrati vozilo, na koji način je osumnjičeni sebi pribavio protivpravnu imovinsku korist u iznosu od 15.000,00 KM, a nanio štetu oštećenom u neutvrđenom iznosu,




2. a) neutvrđenog dana početkom mjeseca avgusta 2024. godine, u neutvrđeno vrijeme, u ulici Zdravstvenih radnika broj........., Grad Goražde, s ciljem pribavljanja protivpravne imovinske koristi, što je i htio, obratio se oštećenoj......... molbom da mu je potrebna novčana pomoć za liječenje teško bolesnog djeteta, svjestan da to nije istina, čime dovodi u zabludu oštećenu o navedenim okolnostima i navodi je da na štetu svoje imovine nešto učini, pa od iste uzima novac u iznosu od 500,00 EUR za navodno liječenje djeteta, koji novac je oštećena prethodno dobila od svoje majke ........, a koji joj osumnjičeni Mujezinović Aldin nikada nije vratio, na koji način je sebi pribavio protivpravnu imovinsku korist u iznosu od 500,00 EUR, a nanio štetu oštećenoj .............u istom iznosu,

b) neutvrđenog dana sredinom mjeseca avgusta 2024. godine, u neutvrđeno vrijeme, u ulici Zdravstvenih radnika broj ................, Grad Goražde, s ciljem pribavljanja protivpravne imovinske koristi, što je i htio, predložio oštećenoj.............. da mu da novac kako bi ga on uložio u kriptovalute, navodeći da će ista za uloženih 800,00 EUR u roku od sedam dana dobiti 3.500,00 KM, svjestan da to nije istina, čime dovodi u zabludu oštećenu o navedenim okolnostima i navodi je da na štetu svoje imovine nešto učini, pa od iste uzima novac u iznosu od 800,00 EUR za navodno ulaganje u kriptovalute, koji novac joj nikada nije vratio, na koji način je osumnjičeni Mujezinović Aldin sebi pribavlja protivpravnu imovinsku korist u iznosu od 800,00 EUR, a nanosi štetu oštećenoj u istom iznosu,
	
[bookmark: _GoBack]c) dana 23.08.2024. godine, u jutarnjim časovima, u ulici Zdravstvenih radnika broj ............, Grad Goražde, s ciljem pribavljanja protivpravne imovinske koristi, što je i htio, traži od oštećene .............da mu da novac kako bi ga on uložio u kriptovalute, navodeći da će na taj način ostvariti veliku zaradu, svjestan da to nije istina, čime dovodi u zabludu oštećenu o navedenim okolnostima i navodi je da na štetu svoje imovine nešto učini, pa sa oštećenom odlazi u Mikrokreditno društvo ..........., nagovara je da podigne kredit u iznosu od 9.000,00 KM kako bi uložila u kriptovalute, a nakon što je to oštećena na osnovu Ugovora o mikrokreditu broj ...............učinila, od iste uzima novac u iznosu od 9.000,00 KM za navodno ulaganje u kriptovalute, koji novac joj nikada nije vratio, na koji način osumnjičeni Mujezinović Aldin sebi pribavlja protivpravnu imovinsku korist u iznosu od 9.000,00 KM, a nanosi štetu oštećenoj u istom iznosu,

d) neutvrđenog dana 2024. godine, u neutvrđeno vrijeme u ugostiteljskom objektu ispred JZU Kantonalna bolnica Goražde u ulici Ferida Dizdarevića bb, Grad Goražde, s ciljem pribavljanja protivpravne imovinske koristi, što je i htio, traži od oštećenog............... da mu da novac kako bi ga on uložio u kriptovalute, navodeći da će na taj način ostvariti zaradu jer će na uloženih 5.500,00 KM za dva mjeseca dobiti 12.500,00 KM, svjestan da to nije istina, čime dovodi u zabludu oštećenog o navedenim okolnostima i navodi ga da na štetu svoje imovine nešto učini, pa oštećenog nagovara da u Mikrokreditnom društvu 5.500,00 KM, a nakon što je to oštećeni ..............na osnovu Ugovora o mikrokreditu broj .....................učinio, od istog uzima novac u iznosu od 5.500,00 KM za navodno ulaganje u kriptovalute, koji novac mu nikada nije vratio, na koji način osumnjičeni Mujezinović Aldin sebi pribavlja protivpravnu imovinsku korist u iznosu od 5.500,00 KM, a nanosi štetu oštećenom u istom iznosu,

e) neutvrđenog dana 2024. godine, u neutvrđeno vrijeme u ulici Ibrahima Čelika bb, Grad Goražde, s ciljem pribavljanja protivpravne imovinske koristi, što je i htio, traži od oštećenog ..............da mu da novac kako bi ga on uložio u posao sa rashladnim uređajima – klimama, navodeći da će na uloženih 1.000,00 KM za kraći period dobiti dvostruko više novca, svjestan da to nije istina, čime dovodi u zabludu oštećenog o navedenim okolnostima i navodi ga da na štetu svoje imovine nešto učini, pa od oštećenog.............. uzima novac u iznosu od 1.000,00 KM, za navodno ulaganje u posao sa rashladnim uređajima - klimama, koji novac mu nikada nije vratio, na koji način osumnjičeni Mujezinović Aldin sebi pribavlja protivpravnu imovinsku korist u iznosu od 1.000,00 KM, a nanosi štetu oštećenom u istom iznosu,

	dakle, pod tačkom 1. s ciljem da sebi pribavi imovinsku korist protivpravno zadržao tuđu pokretninu koja mu je povjerena, a pod tačkom 2. pod a), b), c), d) i e) s ciljem da sebi pribavi protivpravnu imovinsku korist lažnim prikazivanjem činjenica doveo u zabludu oštećene i time ih naveo da na štetu svoje imovine nešto učine, 

	čime bi osumnjičeni Mujezinović Aldin radnjom pod tačkom 1. počinio krivično djelo Utaja iz člana 290. stav 1. KZ F BiH, a radnjama pod tačkom 2. pod a), b), c), d) i e) krivično djelo Prijevara iz člana 294. stav 1. KZ-a F BiH, u vezi sa članom 55. KZ F BiH, sve u vezi sa članom 54. KZ F BiH.

Predlažem da sudija za prethodno saslušanje potvrdi optužnicu obzirom da postoji dovoljno dokaza za osnovanu sumnju da je osumnjičeni Mujezinović Aldin počinio krivična djela u mjestu, vremenu i na način opisan u optužnici. 
							                                 
					         	KANTONALNI TUŽILAC

							
 

